
չ. 0. ՍվԱսՅԱՆ 

Պատմագրությունը Աղվանից իշխաններ Մի հրան չան Զուանշիրին ու իշխա-
1 նական աթոռի վրա նրան հաղորդած Վարազ-Տրդատին վերագրում է իշխա-

նության այնպիսի տարեթվեր, որոնք աղբյուրների քննությամբ ու իրադար֊ 

ձությունների տրամաբանական վերլուծությամբ Լեն հաստատվում։ 

Աղվանից աշխարհի պատմության զանազան հարցերին անդրադարձած 

ուսումնասիրողները չնչին տարբերություններով Ջուանշիրի իշխանության 

տա րին եր են ընդունում 636—669 թթ.1։ 

636 թ. Ջուանշիրի իշխանության առաջին տարի ընդունելու համար հիմք 

է ծառայել Կաղանկատվացու այն հաղորդումը, թե (Гի քսաներորդ ամի Յազ-

կերտի համօրէն ի բաց բառնայր ի միջոյ տէրութիւնն Պարսից, և այն երեսուն-

և մի ամ էր տիեզերամարտութեանն Հագարացվոց և տ ե ս ա ն ի մ ո յ Ջ ի ւ ա ն լ փ ր ի 

տ ա ս ն և. հ ի ն գ ա մ » 2 : Հա զկերտ Գ֊ն Ս ասան յան վերջին գահակալն էր և գահ էր 

բարձրացել 632 թ.3։ Նրա գահակալության քսաներորդ և վերջին տարին կլինի 

651 թ., իսկ Ջուանշիրի իշխանության առաջին տարին՝ 636—637 թթ.։ Սակայն• 

իրականում 636 թ. Ջուանշիրը ստանձնել է Աղվանքի զորքերի սպարապետու 

թյունը և բերված վկայության մեջ պատմիչը նկատի ունի նրա սպարապետու֊ 

թյան և ոչ թե իշխանության առաջին տարին։ Դրանում հեշտ է համոզվել նույն 

պատմիչի այլ վկայությունների քննությամբ։ 

VII դ. արաբները սկսում են իրենց նվաճումները։ Արաբների խորտակիչ 

ուժի հարվածն առաջինն իր վրա զգաց աշխարհակալ Պ ար սկա и տանը։ Այստեղ 

1 Ք. Պ ատ կան յ անն ընդունում է 636—670 թթ. („ИСТОрИЯ 8ГВЭН М О И С 6 Я К З Г 1 Н К 9 Т -

в а ц и . Санкт-Петербург , 1861, стр. 342—345), О. Տ. ԵրեմյաՆր, Կ. Հ . ՏՐևեՐՌ, Մ• Ի. Աը՚ոա֊ 
մո՜սովլ 636—690 թ թ . (С . Т. Е р е м я н, Моисей Каланкатуйский о посольстве албанского ՛ 
князя Вараз-Трдата к ха зарскому хакану Алп-Илитверу (Записки института Востоко-
ведения А Н С С С Р , т. VII, Москва—Ленинград , 1939, стр. 155), .Политическая история 
Албании III—VII в в . * ( . О ч е р к и истории С С С Р I I I - I X в в . * , М о с к в а , 1958, с т р . 3 2 3 ; , К. В-
Т р е в е р , Очерки по истории культуры Кавказской Албании IV в. до н. э. — VII 
в . н. э., Москва—Ленинград , 1959, стр. 236, М. И. А р т а м о н о в , История хазар , 
Ленинград, 1962, стр. 181. Զ. Բունիաթովը մեկ д п Ч д է տալի., взв—В70 թ թ . ( 3 . м. 

Б у н и я т о в , Из истории Кавказской Албании VII—VIII вв. ( . В о п р о с ы истории Кав-
казской Албанни", Баку, 1962, стр. 151), մեկ՝ 637/8—680 թ թ . (3. М. Б у н и я т о в , Азер-
байджан в VI I—IX вв., Баку, 1965, стр. 59. Բ. Ուլուրարյա%ի կարձլ,ք„վ Ջուա%}իՐԸ [,}խել 

է 638—683 թթ. (Б. У л у б а б я н , История Арцаха (Начиная с д р е в н е й ш и х времён 
до X века, автореферат диссертации на соискание ученой степени кандидата истори-
ческих паук, Ереван, 1969, стр. 26) . 

2 « г Մ ո վ ս ե ս ի Կաղանկատոլաբւոյ Պատմութիւն Աղուանից աշխարհիа, P-իֆլ/ա,. 
1912, էչ 206 (այս և մյուս բոլոր ընդգծումները մերն են—Լ. U.J։ 

3 Н. В. П и г у л е в с к а я , А. Ю. Я к у б о в с к и й , И. П. П е т р у ш ей-
с к и й , Л. В. С т р о е в а , А. М. Б е л е н и ц к н й , История Ирана с древнейших вре-
мен до конца XVII I века, Ленинград, 1958, стр. 69, 83. 

can թ. դաՀ է բարձրանում Հադկերտ Գ-ն (632— 651)՝, որի օրոք հաճախակի 

են դաոնամ արարնԼրի Հարձակումները և վերջիններիս դեմ պայքարելու Հա-

մար նա իրևն Հնադանդ երկրների իշխաններից պահանջում է օգնական զորք 

in դարկեր Այդ ժամանակ Աղվանից իշխանն էր Վարաղ-Գրիգորը, որն ուներ 

չորս որդի՝ Վարաղ-Պերոժ, Ջու անշիր, Տեզոլտ Խոսրով, Վարազ ման: Պարս-

կաստանի վրա կախված սպառնալիքի դեմ Աղվանից իշխանը հարմար է գտնում 

իր փոխարեն ուղարկել երկրորդ որդուն՝ Ջուանշիրին, նրան տալով Աղվանից 

դորա դնդերը^։ Երիտասարդ իշխանաղնը մեծ ոգևորությամբ ստանձնելով իրեն 

վստահված դորրի ղեկավարաթ յունը նախ քան զիշխանն Սիւնեաց և զսպարա-

պետն Հա յո дм*' Հասնում Է Տիզբոն և ներկայանում պարսից զորավար Ռոստո-

մինւ Սա Ջուանշիրին ներկայացնում Է Հա զկերտ Գ-ին։ քել նոյնժամայն,— 

դրամ Է պատմիչը,— եղեաւ արքային զձեռս ի գլուխ նորա գովեաց. և կոչեաց 

դ նա ա ս պ ա ր ա պ ե տ Աղուանիցս՛11 Ս պարապետոլթյան պաշտոն Ջ ո լան շիրը Հա-

վանաբար ստացել Էր Պարսկաստան մեկնելս, երբ Հայրը նրան տվեց Աղվա-

նիէյ զորադնդերր և ուղարկեց Պարսկաստան։ Հաղկերտ Գ֊ին մնում Էր միայն 

Հաստատել Վարաղ֊Կ-րիդորի շնորհած պաշտոնը։ Դրանից Հետո պատմիչը 

Ջաանշիրին այլ կեր պ չի կոչում, քան սպարապետ։ Մեռյալ ջրերի շրջակայքում 

տեղի ունեցած ճակատամարտերում արաբների դեմ «ելանէր և ս պ ա ր ա պ ե տ ն 

Աղուանից»*, ոբր, սակայն մարտական մկրտություն ստացավ Քադեսիայի 

ճակատամարտում՝ 637 թ. Հունվարի 6-ին՝ <rյամսեանն մեՀեկի, որ օր ծննդեան 

էր Քրիստոսի»՜*։ Քադեսիայի ճակատամարտում պարսից զորքը պարտվեց, 

որի ժամանակ «մեռան ամենայն նախարարքն գլխաւորք, մեռաւ և զաւրավարն 

Ռստամն. սպանին և դՄուշեղ երկու քեռորդլովքն, և ղԳրիգոբ Սիւնեաց տէր 

միով որդւով։ Եւ այլքն զերծեալ գնացին փախստական յաշխարՀն իւրեանց»]0, 

вԻսկ ս պ ա ր ա պ ե տ ն Աղուանից ընդ արս զօրութեան միջամուխ լեալ զերկուսն ի 

դիմամարտիդ Հարեալ ընկենոյր և գայր ելանէր երիս վէրս դժնդակս յանձին 

բերելով,,,»111 Պատահական չէ, որ Կաղանկատվացու գրքի գլուխներից մեկն 

էլ վերնադրված Է « Ս պ ա ր ա պ ե տ ո ւ թ ի ւ ն Ջուանշրի Աղուանից և գրթաՀարել նորա 

դՊաբսիկս, և մաՀն Յազկերտի և անձնատուր լինելն կայսեր Յունաց»12։ Մեկ 

անդամ «սպարապետս կոչելով Ջոււսնշիրին, պատմիչը նրա գործունեության 

որևէ թվական նշելիս, որպես ելակետ վերցնում է Ջուանշիրի սպարապետու-

թյան տարին, ինչպես դա արել է վերը բերված վկայության մեջ, չնայած չի 

շեշտել Ջուանշիրի սպարապետությունը, ինչպես Հետևյալ դեպքը նկարագրե-

լիս. 664 թ. երբ Հոնաց թաղավորի Հետ դաշինք կնքելու շնորՀիվ Հետ են վերա֊ 

դարձվամ մինչ այդ Հոների կողմից բոլոր գերեվարվածներն ու ամբողջ ավարը, 

պատմիչը դրում է, որ «այս եղև երկու ամօք պակաս յերից տասներեկաց, յորս 

Նույն տեղում, էշ 09։ 
5 '/ ա ղան կ ա ա վս։ այ ի, էշ 198։ 
<i Նույն տեղում։ Հաղկերտ Գ֊ին օգնության գնացած Սյունյաց իշխանն էր Գրիգոր Ս յունեցին՝ 

հ։Ռ արամբ», իսկ հայոց սպարապետն էր Մուշեղ Մամիկոնյանը, Հերեր հագար սպառւսզինալբ» 
(«Ս և ր ե ո и ի եպիսկոպոսի պատմութիւնа, Երևան, 1939, էշ 108)։ 

7 Կ ա ղան կ ա տ վ ա ց ի, էշ 198— 199։ 
в Նույն տեղում, էշ 199։ 
9 Նույն տեղում։ 
Ю Ս ե բ ե ո и, էշ 109։ 

Կաղանկաավացի, էշ 199։ 
12 Նույն տեղում, էշ 202։ 

աշխարհակալ սպարապետութեամբն իւրով ի տիոց անտի երիտասարդականացն 

մինչև ցմիչակ արբունս ժամանակին դրուատայեղց համաշխարհալոլր կատա-

րեաց...л13» 

Մի ուրիշ հանգամանք ևս. համաձայն Կաղանկատվացու տվյալների, 

Ջուանշիրը «զամս եօթն ի պատերազմունս յայսոսիկ (պարսկա֊արաբական 

֊ Հ . Ս.) տաժանեալ մրցէր»1*։ Այդ ժամանակաշրջանը ընդգրկում է 636— 

642 թթ., չնայած ն. Ադոնցը15 և Ն. Ակինյանն առաջարկում են կարդալ հինգ 

տարի16։ Այս ուղղումը տեղին չէ, որովհետև 637 թ. հունվարին տեղի ունեցավ 

Քադեսիայի ճակատամարտը, որից առաջ Ջուանշիրը Մեռյալ ջրերի շրջակայ-

քում արդեն մասնակցել էր մի քանի մանր ճակատամարտերի։ Հետևաբար, նա 

Պարսկաստանում մնացել է 636—642 թթ., այսինքն ճիշտ այնքան, որք սն 

նշում է Կաղանկատվացին՝ յոթ տարի։ Եթե Աղվանից իշխանը Ջոլանշիրն էր, 

ապա ինչո՞ւ էր սպասում, որ իրեն հայրը ուղարկի, պատերազմ։ Ոչ մի իշխան 

որևէ գործ ձեռնարկելիս չի սպասի այլուստ եկող հատուկ կարգադրության։ 

Հաղկերտ Գ ֊ ի կոչն ուղղված էր Վարազ֊Գրիգորին՝ Աղվանքի իրական իշխա-

նին, որն էլ հարմար գտավ իր փոխարեն որդուն ուղարկել պատերազմ: 

642 թ. նեհավենդի ճակատամարտում Սասանյան Պարսկաստանը վերջ-

նականապես կործանվեց. «Եղև բեկումն չար ի Տեառնէ Պարսից զօրուն ի լրման 

ժամանակի նոցա, և վերնառաք հրամանն երթայր կործանէր զթագաւորութիւն 

նոցա»17։ Դրանից հետո Ջուանշիրը վերադառնում է հայրենիք և հոր կենդանու-

թյան օրոք ստանձնում Աղվանից իշխանական աթոռը։ Այս ամենից կարելի է 

եզրակացնել, чр Ջուանշիրի իշխանության առաջին տարին պետք է ընդունել 

ոչ թե 636 թ., երբ դեռ իշխում էր Վարազ-Գրիգորը և, որը այդ թվին իր ւիո-

խարեն որդուն ուղարկեց Պարսկաստան, այլ 642 թ., երբ նա վերադարձավ այն-

տեղից։ 

Ընդունելով, որ 642 թ. է Ջուանշիրի իշխանության առաջին տարին, համա-

պատասխանաբար Վարազ-Գրիգորի իշխանության տարիներն էլ պետք է առաջ 

տանել մինչև 642 թ.։ 

Ջուանշիրի իշխանության վերջին տարին 669—670 կամ 680 թթ. դնելով, 

ուսումնասիրողները դրանով իսկ որոշում են նաև Վարազ-Տրդատի իշխանու-

թյան առաջին տարին։ Բայց այս տարեթվերը ևս որպես Ջուանշիրի իշխանու-

թյան վերջին, իսկ Վարազ-Տրդատի իշխանության առաջին տարի աղբյուրների 

քննությամբ ժխտվում են։ 

Կաղանկատվացին նշում է, որ երբ Աղվանից եպիսկոպոսական աթոռին 

Ուխաանեսին փոխարինում է Եղիազարը (683—689)]8, Ջուանշիրը դեռևս կեն-

դանի էր. «պարկեշտ այն Եղիազար... առնու զառաքելական պատիւն, մինչդեռ 

բարեբաստիկն Ջուանշիր զաշխարհական տէրութիւնն վարէր՝ յանհաստատելի 

13 նույն տեղում, էյ 219—220։ 

Ա Նույն տեղում, էշ 202։ 

15 ь . Ա գ ո ն ց , Քննութիւն Մովսէս Կաղան կատուացոլ («Անահիտ», М в, էյ 8 ) ։ 

16 Ն. Ակին յան, Մովսես Դասխոլրանցի (կոչուած Կաղանկատոլացի) ել իր պատմութիւն 

Աղուանից, Վիեննա, 1970, էք 247—248։ 

17 Կաղանկատվաց ի, էւ 202։ 

1 8 Լ. Աճաոյան, Հայոց անձնանունների բառարան, հ. Բ, երևան, 1944, էք 108, 

կեն/յադումս ի կամս Աստուծոյ*™։ Նշանակում է, որ Ջուանշիրի մահվան տա-

րին չս/ետբ Լ փնտրեք 683 թ. առաք։ 

Կաղանկատվացու մի այլ վկայությամբ հայտնի է, որ Ջուանշիրին փոխա-

րինած Վարազ-Տրդատի իշխանության հենց աոաջին տարում, երկիրը ենթարկ-

վում է խազարների արշավանբին. irՅայնմ ժամանակի զօրավարին և մեծ իշ-

խանին Հոնաց Աղփ-Իւզիթուերոյ առեալ զբազմութիւն ղօրաց իւրոց... իբրև թէ 

վրէժխնդիրք արեանն Ջիւանշիրի. ասպատակ սփռեալք յաշխարհն ԱղուանիցJ՜՜: 

Պարղենբ, թե VII դ., երբ կարող էր եղած լինել այդ արշավանքը: 

680 թ. մեռավ արաբական խալիֆ Մուավիան։ Արաբա-բյոլզանդական ան-

հաջող պատերադմներն ու խալիֆի մահը ոտքի Հանեցին Արաբիայի գահի վա-

ղեմի Հավակնորդներ Աբասյաններին՝ Օմայանների ոխերիմ թշնամիներին: 

Կրկրամ ծայր առան ներքին խռովությունները. Աբասյանները ի դեմս Ալիի որ-

դու Հուսեյնի, պաշտպանում էին Ալիի տան կողմնակիցներին ընդդեմ նոր գահ 

բարձրացած Եղիդ Ա-ի (680—683Jt Ստեղծված դրությունից շտապում են օգուտ 

րադել նվաճված երկրների ժողովուրդները և «ի ժամանակի պատերազմին որ 

ի մէջ Տաճկաց՝ դադարեցին ի Հարկատուութենէ նոցա Հայք, Վիրք, Աղուանք 

ծաոայեալ նոցա ամս Լւ Եւ եղեն աւուրք ապստամբութեան նոցա ամք Գ»21։ 

՛Հևոնդի այս Հաղորդումն անկասկած վերաբերում է Եղիդ Ա-ի գահակալության 

ժամանակաշրջանին, քանի որ նրանից Հետո՝ Աբդ ալ-Մալիքի (685—705) ժա-

մանակ, այս խռովություններին վերջ է տրվում և խալիֆաթը նորից ընթանում 

է վերեւբի ուղիով22< Այս երեք տարվա (680— 683J խռովությունից Հետո, «ի 

յււրրորդում ամին (684—Հ. Ս.),— շարունակում է Ղևոնղր,— տիրեցին ի վերայ 

այխարՀիս Հայոց Հիւսիսային ազդն, որ ասին Խազիրք, և սպանին ի պատե-

րազմին զիշխանն Գրիգոր և զբազումս ի նախարարացն և զիշխանսն Վրաց 

և Աղուանիցл23» Նույն ժամանակաշրջանի և նույն դեպքերի մասին է խոսում 

նաև VII դ. Անանուն ժամանակագիրը, «եղև շփոյթումն Տաճկաց՝ սաստիկ պա-

տերազմաւ եւ դադարեցին ի հարկատրութենէ նոցա Հայք, Վիրք և Աղուանք, 

ծաոայեալ նոցա ամս երեսունս2*, իսկ բյուգանդական կայսր Հուստինիանոս 

Ր-ի (685—605, 705—711) թագավորության (Гառաջին ամին տիրեցին Հիւսի-

սային ազդն, որ ասին Հաղիրք, Հայոց, Վրաց ել Աղուանից. ել սպանին ի պա-

տերազմի զիշխանս Հայոց, Վրաց ել Աղուանից, յամ սեանն ՍաՀմի, 

որ աւր տասն էր ամսոյն ի ՃԼԴ2՝' թուականին Հայոցս26: Մյուս Հայ պատ մ ի չ ֊ 

10 կ ա գ ա ն կ ա տ վ ա ց ի, էք 2421 

20 Նույն տեղում, էք 263։ 

21 «Պատմութիւն Ղ և ո ն դ ե ա յ Մեձի վարդապետի Հայոցյ), Ս. Պետերրուրգ, 1887, էք 15։ 

2 2 С. Т. Е : р е м я н , Моисей Каланкатуйский о посольстве албанского князя Варал-
Трдата к хазарскому хакану Алп-Илнтверу, стр. 136. Նաև Ա. Տ ե Ր ֊ Ղ ևոն Դ յ ան, Արա֊ 

րական ամիրայությունները Րաղրատունյաց Հայաստանում, Երևան, 1965, էք 43։ 

23 Ղ ե ո ն դ, էք 15—161 

շ4 «Անանուն ժամանակագրութիւն խմբագիր յօրինեալ յէ գարոս։, Վենետիկ, 1904, էք 79։ 

25 Ս. Տ. Երեմյանը ՃԷԴ-ն՝ 134 ուղղում է ՃԷԳ՝ 133 (С. Т. Е р е м я н, Моисей Каланка-
туйский о посольстве албанского князя В а р а з - Т р д а т а к ха зарскому хакану Алп-Илиг-
Перу, СТр. 131, Пр. 3. Հ՛ Բագալյանի հաշվումներով Հայոց 133 թ. սահմի տասը համ ապատաս֊ 

խանում է հոլլյան տոմարի 684 թ. օգոստոսի 16-ին ( Հ . Բ ադա լ յ ա ն , Օրացույցի պատմու-

թյուն, Երևան, 1970, էշ 325)։ Նշանակում է Անանունը սխալվում է խազարների արշավանքը-

Հոլստինիանոսի թագավորության առաջին տարում ( 6 8 5 ) դնելով։ 

26 Ա ն ա ն ո լ ն, էշ 80։ 

ների՝ Հովհ. Դրասխանակերտցոլ2՝, Ասողիկին, Վարդան ԱրևելցոՀ* մոտ ևս 

տեսնում ենք նույն դեպքերի նկարագրությունը, որոնց թվագրությունը մանր 

ուղղումներով Համընկնում է 684 թ. հետ50. 

Այսպիսով, խազարների առաջին արշավանքը Վարազ-Տրդատի օրոք տեղի 

է ունեցել 684 թ. հունիսին «յամսեանն Սահմի», ինչպես ցույց է տվել VII դ. 

Անանուն պատմիչը։ 

Ուրեմն, եթե Վարազ-Տրդատի իշխանության առաջին տարում տեղի ու-

նեցած արշավանքը եղել էր 684 թ. հունիսին, իսկ Ջուանշիրի սպանությունն 

ըստ պատմիչի տեղի էր ունեցել и. Խաշի տոնակատարության օրը31 (սեպտեմ-

բերի 13-ին)32, ապա դեպքը տեղի ունեցած կլիներ 683 թ. սեպտեմբերին։ Այս-

տեղից եզրակացություն. Ջուանշիրի իշխանության տարեթվերը, ինչպես բխում 

է սույն քննարկու մից, կլինեն 642—683 թթ., 

Ջուանշիրի իշխանության վերջին տարին դնելով 683 թ., Վ.սրազ-Տրդա.տի 

իշխանության առաջին տարին էլ պետք է լինի նույն՝ 683 թ.։ Սակայն Ջուան-

շիրի հաջորդն անցնելով իշխանության գլուխ, ստիպված էր խաղաղեցնելու 

այն հակամարտ ուժերին, որոնք գլուխ էին բարձրացրել Ջուանշիրի սպանու-

թյունից հետո33 և իր կողմը գրավել տոհմակիցներից նրանց, որոնք պատմիչի 

ասելով «անբեղոյ միտս ունէին ընդ նմա»34։ Վարազ-Տրդատը կարողանում է 

երկրռւմ կայունացնել իր վիճակը և հարկ վճարելով խազարներին, արաբներին 

ու բյուզանդացիներին35, պահպանել երկրի ինքնուրույնությունը։ Նա առանձ-

նապես վայելում էր Հուստինիանոս P-ի հովանավորությունը36, սակայն 695 թ. 

Հուստինիանոս Բ-ն գահընկեց է արվում։ Նրան նախ փոխարինում է Լևոնը, իսկ 

վերջինս էլ 698 թ. ստիպված է լինում գահը զիջել Տիբերիոս Գ Ապսիմարոսին 

(698—705)։ Սրա օրոք «խստագոյն նեղութիւն ի Հռովմայեցւոց հասեալ 

.նմա (Վարազ-Տրդատին —Հ. Ս.) հանդիպէրЛ37» 699 թ. Վարազ-Տրդատը կանչ-

վում է Կոստանդնուպոլիւ։ և «հանդերձ որդւովք իւրովք յարքայաբնակ քաղաքի 

.անդ արգելեալ լինէր ի կայսերէն»"3։ Կոստանդնոլպոլսում Վարաղ-Տրղատը 

մնաց հինգ տարի39։ Ս. Տ. Երեմ յանի կարծիքով Տիբերիոս Գ֊ն նրան հեռացրեց 

27 « Յ ո վ հ ա ն ն п լ կաթողիկոսի Դ ր ա и խ ա ն ա կ !, ր տ Լ ց լ ո յ Պատմութիւն Հայոց*, 

Բ-իֆլիս, 1912, էջ 93• 

28 (Г Ս տ ե փ ա ն ո и ի Տ ա ր օ ն ե ը ւ ո յ Ա и ո ղ կ ա ն Պատմութիւն Տիեզերական», Ս. Պե֊ 

տերրուրգ, 1865, էջ 100։ 

29 я г Հ ա վ ա ք ո ւ մ ն պատմութեան Վարդանա յ Վարդապետիft, Վենետիկ, 1862, էջ 70։ 

3 0 С. Т. Е р е si я и, Моисей Каланкатуйскпй о посольстве албанского князя В а р а з -
Трдата к хазарскому хакану Алп-Ияитвсру, стр. 135—136. 

31 Կաղանկատվաց ի, էջ 254։ 

3 2 Շնորհակալությամբ նշում ենք, որ աju տոմարական հաշվումը կատարել է Վ. Հակոբյանը։ 

I». Ակինյանը ցույց է տալիս սեպտեմբերի 14-ը (Ն. Ակին յան, նշվ. աշխ., էջ 2 5 8 ) ։ 

33 կ Ш զ ա ն կ ա տ վ ա ց ի, էջ 257։ 

34 Նույն տեղում, էշ 262։ 

3 5 Նույն տեղում, էշ 356—357։ 

36 Ա ս ո ղ ի կ , էջ 101, 

37 կ ա ղ ա ն կ ա տ վ ա ց ի, էջ 357։ 

33 Նույն տեղում։ Բոլոր ուսումնասիրողները, բացաոութ;ամօ Վ. Ֆ. Մինորսկու, 699 թ. են 

նշում Վարազ-Տրդատի մահվան տարի։ Վ. Մինորսկին ցույց է տայիս 705 թ. ( B . Փ . M II-

н о р с к и й , История Ширвана и Дсрбенда X — X I вв., Москва, 1963, стр. 29). 
Սակ այն նշված թվականները ճիշտ շեն։ 

39 Կա ղան կա տ վ ա ց ի , էշ 3571 

րաւ/արական կ յան րից, որովհետև նա կարող էր օգնել խազարներից օգնություն 

ստանալու ակնկալությամբ նրանց մոտ փախած Հուստինիանոս P-ին՝ նորից 

զահ բարձրանալում։ Տիբերիոս Գ-ի վախը անհիմն չէր, քանի որ Հուստինիանոս 

Բ-ն կարողացավ վերստին զահ բարձրանալ: Նա 70S թ. ազատեց Վարազ-Տըր-

ղատին, բայց նրա որդիներ Գ•աղիկին ո։ Վարդանին որպես պատանդներ պա-

հեց Կոստանդնուպոլսում։ 

Վարազ-Տրդատի բացակայության ժամանակ Աղվանից իշխանական գահը 

60!) թ. անցել էր նայն տոհմից Շերո իշխանին, որն այն ձեռք էր բերել հաղթա-

հարե/ով կաթողիկոս Ներսես Բա կուրի և Վարազ-Տրդատի կնոջ՝ Սպրամի դի֊ 

մադրությունրւ Սակայն, շուտով՝ 704 թ. Շերոն արաբների կողմից գերեվարվել 

և տարվել էր Ասորիք*11 

705 թ. վերադառնալով Աղվանք ու վերականգնվելով իշխանական գահին, 

Վարաղ-Տրդատր ստիպված էր համակերպվել ստեղծված քաղաքական իրա-

դրության հետ և Ոետ զաշխարհս արևելից ի Տաճիկս, և նոցա միայն հարկէրJ)42, 

պատճառ զառնալով իր պատանդ որդիների բանտարկությանը43ւ Արաբներին 

հնազանդվելու այս ակտով Աղվանքը վերջնականապես ընկավ արաբական 

լծի տակ։ 

թ՛ե երկրորդ անդամ մինչև ե՞րբ է իշխել Վարազ-Տրդատը, կարելի է ասել 

միայն ենթադրությամբ, քանի որ Մովսես Կաղանկատվացին այդ մասին ոչինչ 

չի հաղորդում։ Ամենայն հավանականությամբ նա զոհ է գնացել խազարների 

հերթ ական արշավանքին։ Այդ շրջանում խազարների մի արշավանքի մասին 

է խոսում Կաղանկատվացին, որի ժամանակ «ել Խազյրաց տէրն ութսուն հա-

զար արամբք և էառ ղԱղուանս709 թ. տեղի ունեցած այս արշավանքի ըն-

թացքում խազարները ղրավում են Աղվանքը և երկու տարի շարունակ տնօրի-

նում այնտեղ մինչև արաբների վերահաստատումը Աղվանքում*5։ Հավանաբար 

այս իրադարձությունների ժամանակ է, որ Աղվանքը կորցրեց իր իշխանին։ 

Այսպիսով, ելնելով վերոգրյալից, Վարազ-Տրդատի իշխանության տարե-

թվեր պետք է ընդունել 683—699 և 70ե—709 թթ., 

К ВОПРОСУ О ДАТАХ П Р А В Л Е Н И Я АЛБАНСКИХ КНЯЗЕИ 
ДЖУАНШИРА И ВАРАЗ-ТРДАТА 

Г. С. С В А З Я Н 

Р е з ю м е 

Историография с незначительными расхождениями указывает сле-
дующие годы правления албанского князя Джуаншира: 636—669/70, л 
правление его преемника Вараз-Трдата датирует 669—699 гг. 

Однако но Каганкатваци Джуаншир в войне персов с арабами 

՜10 С. Т. Е р с м я н, Моисей Каланкатуйский о посольстве албанского князя Вара>-
'Грдата к хазарскому хакану Алп-Илитверу, стр. 153. 

41 Կաղան կա տ վ ա ը ի, էշ 367։ 

42 նույն տեղում, էշ 357։ 

43 նույն տեղում, էշ 358։ 

44 նույն տեղում, էշ 367։ 

45 նույն տեղում, էշ 369։ 

Iruipbr 11—8 

(636—642) был спарапетом албанских войск. Только по возвращении из 
Персии в 642 г. он стал князем Албании. 

Месяцем убийства Джуаншира источники называют сентябрь, исхо-
дя из этого Джуаншнр был убит в 683 г., ибо последний год правления 
Джуаншира уточняется в связи с набегом хазар в июне 684 г., в первый 
год правления Вараз-Трдата, с целью отомщення за убийство Джуан-
шира. 

Таким образом, годами правления Джуаншира являются 642—683, 
а Вараз-Трдата — 683—699, 705—709. 


